
Mae paratoi Cynllun Rheoli yn un o brif gyfrifoldebau Cyngor Gwynedd
mewn perthynas &’r Ardal o Harddwch Naturiol Eithriadol o ganlyniad i
Ddeddf Cefn Gwlad a Hawliau Tramwy 2000.

Nodir yn y Ddeddf honno fod angen i Awdurdodau perthnasol adolygu’r
Cynllun Rheoli bob pum mlynedd ar 6 lei fabwysiadu’n wreiddiol. Cyfnod
gweithredu y Cynllun Rheoli presennol yw 2015-20 felly mae angen
dechrau’r adolygu’r Cynllun yn fuan.

Mae gan y Cydbwyllgor Ymgynghorol rol bwysig i’w chwarae yn y broses o
adolygu’r Cynllun Rheoli.

CANLLAWIAU

Mae canllawiau wedi eu cyhoeddi i roi arweiniad i Awdurdodau ar baratoi ac
adolygu’r Cynlluniau Rheoli gan Cyngor Cefn Gwlad Cymru rai blynyddoedd
yn 0l. Roedd bwriad gan Cyfoeth Naturiol Cymru i adolygu’r canllawiau yma
ond hyd yma nid yw hynny wedi digwydd.

Yn ogystal ag adolygu’r Cynllun ei hun bydd hefyd angen adolygu’r asesiadau
amgylcheddol cysylltiol sef:

Asesiad Amgylcheddol Strategol
Asesiad Rheoliadau Cynefinoedd (Safleoedd Ewropeaidd)

Disgwylir y bydd Datganiadau Ardal yn cael eu cyhoeddi gan Cyfoeth
Naturiol Cymru yng Ngwanwyn 2020. Bydd y Datganiadau yn darparu cyd-
destun pwysig ar gyfer adolygu’r Cynllun Rheoli.

CYNNYDD HYD YMA

Hyd yma mae trafodaeth gyffredinol wedi ei chynnal rhwng swyddogion y tri
AHNE yng ngogledd Cymru, Awdurdod Parc Cenedlaethol Eryri a gyda
Cyfoeth Naturiol Cymru. Trafodwyd materion fel dulliau o ymgynghori, arfer
da, cydweithio i gael gwybodaeth, Datganiadau Ardal ayb.

AMSERLEN DRAFFT

Gan ei bod yn ddyddiau cynnar mae’n anodd cyflwyno rhaglen amser fanwl ar
gyfer yr adolygiad. Y bwriad yw cael Cynllun Rheoli drafft wedi ei adolygu
yn ei le erbyn diwedd 2020 trwy ddilyn yr amserlen ganlynol:

e Gaeaf 2019/2020 - Casglu gwybodaeth ddiweddar ac adolygu llwyddiant y
Cynllun presennol.

e Gwanwyn/ Haf 2020 - Adolygu ac ail- ddrafftio’r Cynllun yn unol a’r
wybodaeth ddiweddaraf, cryfderau’r Cynllun presennol, Datganiadau
Ardal a Deddfau, Rheoliadau a Pholisiau cyfredol.

e Hydref 2020— Cyflwyno Cynllun Rheoli drafft diwygiedig i sylw’r
Cydbwyllgor am sylwadau ac awgrymiadau.

e Tachwedd 2020 — Cyhoeddi Cynllun rheoli diwygiedig ar gyfer
ymgynghoriad cyhoeddus.

ARGYMHELLIAD

Derbyn yr amserlen uchod fel sail ar gyfer adolygu Cynllun Rheoli AHNE
Llgn.



